MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 86

L-Erbgħa, 19 ta’ Mejju, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:05 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

[bookmark: _GoBack]L-Onor. Karol Aquilina; l-Onor. Glenn Bedingfield; l-Onor. Ian Castaldi Paris; l-Onor. Alex Muscat, Segretarju Parlamentari għaċ-Ċittadinanza u l-Komunitajiet; l-Onor. Ryan Callus (sostitut tal-Onor. Chris Said); u l-Onor. Rosianne Cutajar (sostitut tal-Onor. Clayton Bartolo, Ministru għat-Turiżmu u l-Protezzjoni tal-Konsumatur), kienu preżenti.

Kien hemm preżenti wkoll l-Onor. Jason Azzopardi.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 85, li saret fil-5 ta’ Mejju 2021, ġew konfermati. 

KORRISPONDENZA

Email datata 6 ta’ Mejju 2021, mibgħuta mill-Uffiċċju Nazzjonali tal-Verifika, li tinkludi informazzjoni u dokumenti mitluba mill-Kumitat f’Laqgħat 76 u 84. (Dok. 184)

Ġie maqbul li minħabba li d-dokumenti jinkludu informazzjoni kummerċjalment sensittiva, dawn ma jittellgħux fuq il-website tal-Parlament.

[bookmark: _Hlk66089420]KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mill-5 ta’ Mejju 2021 id-diskussjoni dwar dan ir-rapport.

PERMESS LILL‑MEDIA

Il‑membri tal-media li kienu preżenti ngħataw permess sabiex jieħdu filmati u ritratti tal-ewwel ftit minuti tat-testimonjanza tax-xhud.  

Qabel ma ssejjaħ ix-xhud fil-Kamra l-Onor. Aquilina ġibed l-attenzjoni li s-Sur Brian Tonna kien għadu ma bagħatx l-informazzjoni mitluba minnu fil-laqgħa preċedenti, u ċioè fiex kien wasal il-proċess tar-rikorsi li kien ippreżenta f’ismu l-avukat tiegħu u li fihom saret talba għad-dokumenti mitluba mill-istess Kumitat f’laqgħat preċedenti.

Iċ-Chairman talab li s-Sur Tonna jiġi mitlub jinforma lill-Kumitat fiex kien wasal dan il-proċess.

L-Onor. Ryan Callus għamel riferenza għal dokumenti li s-Sur Brian Tonna kien semma waqt ix-xhieda tiegħu, fejn kien qal li kienu fil-pussess ta’ Enemalta, u talab li l-Kumitat jitlob kopja ta’ dawn id-dokumenti.

Fis-2:11 p.m. is-Sur Paul Apap Bologna, akkumpanjat mill-Avukat Gianella de Marco bħala l-assistent legali tiegħu, daħal fil-Kamra tal-Kumitat u wara li ngħata l-ġurament beda jagħti x-xhieda tiegħu. 

Matul ix-xhieda tiegħu s-Sur Apap Bologna kien mitlub jipprovdi lill-Kumitat: 

· Kopja tal-agreement/s/kuntratti li ġew iffirmati fejn jirrigwarda t-trasferiment tal-10% ishma lis-Sur Yorgen Fenech; u 
· Kopja tas-sottomissjoni għall-espressjoni ta’ interess li saret mill-konsorzju ElectroGas għall-kuntratt tal-power station.
 
L-Onor. Aquilina talab li jiġi nnutat li s-Sur Apap Bologna kien qed jirrifjuta li jwieġeb għad-domandi mingħajr ebda spjegazzjoni għal dan.
 
Fl-4:00 p.m. is-Sur Apap Bologna temm jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Fl-4:01 p.m. iċ-Chairman aġġorna l-Kumitat għal data li kellha tiġi kkomunikata aktar ‘il quddiem.

